
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
2014 թվականի    -ի             N             -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ՕԳՈՍՏՈՍԻ   25-Ի  ԹԻՎ  532  ՈՐՈՇՄԱՆ  ՄԵՋ    ՓՈՓՈԽՈՒԹՅՈՒՆ  ԵՎ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ
       <<Զինապարտության մասին>> Հայաստանի Հանրապետության օրենքի 8-րդ հոդվածին համապատասխան  Հայաստանի Հանրապետության կառավարությունը որոշում է.
1.
Հայաստանի Հանրապետության կառավարության 1999 թվականի օգոստոսի 25-ի <<Հայաստանի Հանրապետության  հանրակրթական դպրոցներում, նախնական  և միջին մասնագիտական ուսումնական հաստատություններում նախազորակոչային պատրաստության կարգը հաստատելու մասին>> թիվ 532  որոշմամբ հաստատված կարգի 1-ին կետը լրացնել նոր պարբերությամբ հետևյալ բովանդակությամբ.

    <<Հայաստանի Հանրապետության  հանրակրթական դպրոցներում, նախնական  և միջին մասնագիտական ուսումնական հաստատություններում զինվորական ղեկավարների   և  նախնական զինվորական պատրաստության ուսուցիչների ընտրության, համապատասխան հարցաշարերի մշակման և հաստատման գործընթացը կարգավորվում է Հայաստանի Հանրապետության կրթության և գիտության  նախարարի  ու Հայաստանի Հանրապետության պաշտպանության նախարարի համատեղ հրամանով սահմանված կարգով:>>:

2) 6-րդ  կետի գ) ենթակետից հանել <<և համապատասխան վերապատրաստում անցած>> բառերը:

2. Սույն որոշումը ուժի մեջ է մտնում պաշտոնական հրապարակմանը հաջորդող օրվանից:

ՀՀ  կրթության և գիտության նախարար    Ա.Աշոտյան
ՏԵՂԵԿԱՆՔ - ՀԻՄՆԱՎՈՐՈՒՄ
1. Իրավական ակտի ընդունման անհրաժեշտությունը

       Իրավական ակտի ընդունման անհրաժեշտությունը բխում է ուսումնական հաստատությունում զինվորական ղեկավարի կողմից իրականացվող գործառույթների առանձնահատկություններից, որոնք սահմանված են <<Զինապարտության մասին>> ՀՀ օրենքի, <<Քաղաքացիական պաշտպանության մասին>>  ՀՀ օրենքի, <<Զինվորական հաշվառման մասին>> կարգի, <<Նախազորակոչային պատրաստության մասին>> կարգի դրույթներով: 
         2.Ընթացիկ իրավիճակը և խնդիրները: 

       Մինչև այժմ  զինղեկների ընտրության գործընթացը հստակեցված չէ, իսկ հանրակրթական դպրոցների ուսուցիչների համար օրենքով սահմանված կարգով  արդեն գործածության մեջ գտնվող մրցույթի կարգը չի ապահովում զինղեկի ընտրության որակական պահանջները:Միաժամանակ զինղեկ ընտրելու դեպքում, որպես համապատասխան վերապատրաստում անցնելու փաստարկը, այժմ չի կարող մեր հանրապետությունում իրականացվել, քանի որ մենք չունենք համապատասխան որակավորում իրականացնող մասնագիտական կայացած կազմակերպություն:

        3.Կարգավորման նպատակը և բնույթը
        Այս իրավական ակտում փոփոխության և լրացման նպատակը կայանում է ուսումնական հաստատությունում զինվորական ղեկավարների ընտրության դեպքում միասնական համակարգի ներդրմանը, որը իր մեջ կներառի միասնական որակական, պահանջներ, ընտրության մեթոդներ, չափանիշներ՝ բոլոր շահագրգիռ կազմակերպությունների ներգրավմամբ:

      4.Ակնկալվող արդյունքը

         Այս օրենսդրական ակտերի փոփոխությունից և լրացումից ակնկալում ենք նախազորակոչային պատրաստության բնագավառում անհրաժեշտություն դարձած օրենսդրական դաշտի կարգավորում և հստակեցում: 
                                                                                             Ա. ԱՇՈՏՅԱՆ
ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ՕԳՈՍՏՈՍԻ             25 -Ի  ԹԻՎ  532  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ  ԿԱՏԱՐԵԼՈՒ  ՄԱՍԻՆ
	
	Առաջարկության

հեղինակը
	Առաջարկության բովանդակությունը


	Եզրակացությունը

	1
	ՀՀ Նախագահի աշխատակազմ

Ղ-831

31.05.2014թ.


	<<ՀՀ կառավարության 1999 թվականի օգոստոսի 25-ի թիվ 532 որոշման մեջ  փոփոխություններ և լրացումներ կատարելու մասին>>  ՀՀ կառավարության որոշման նախագծի վերաբերյալ  դիտողություններ չունի:


	Ընդունված է:

	2
	ՀՀ պաշտպանության նախարարություն

ՊՆ/510-443

21.03.2014թ.


	<<ՀՀ կառավարության 1999 թվականի օգոստոսի 25-ի թիվ 532 որոշման մեջ  փոփոխություններ և լրացումներ կատարելու մասին>>  ՀՀ կառավարության որոշման նախագծի վերաբերյալ  դիտողություններ չունի:


	Ընդունված է:

	3
	ՀՀ արդարադատության նախարարություն
01/262-14

22.04.2014թ.
	<<ՀՀ կառավարության 1999 թվականի օգոստոսի 25-ի թիվ 532 որոշման մեջ  փոփոխություններ և լրացումներ կատարելու մասին>>  ՀՀ կառավարության որոշման նախագծի վերաբերյալ`  

1.Նախագիծը համապատասխանում է Հայաստանի Հանրապետության Սահմանադրությանը: 


2. Նախագիծը համապատասխանում է հավասար և  ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:
4. Իրավական ակտում համապատասխան լրացում և փոփոխություն կատարելու անհրաժեշտությունն առկա է:
5. Նախագծում անհրաժեշտ բոլոր հարցերը կարգավորված են:


6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ  պահպանված չեն: Այսպես՝ նախագծի 1-ին կետն անհրաժեշտ է խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի   70-րդ հոդվածի պահանջները, մասնավորապես՝ «պարբերությամբ՝» բառից հետո անհրաժեշտ է լրացնել «հետևյալ բովանդակությամբ.» բառերը:

8. Նախագիծն անհրաժեշտ է համապատասխանեցնել սույն եզրակացության 7-րդ կետին:


	Ընդունված է:

Ընդունված է:

Ընդունված է:

Ընդունված է:

Ընդունված է:

Ընդունված է:

Ընդունված է:

Ընդունված է:
















